
	1. ՀՀ արտաքին գործերի նախարարություն
	13.11.2024թ.

	
	N 1111/60297-24

	[bookmark: _Hlk163424291]1. «Գույքի գնահատման ծառայությունների ոլորտում վարչական համագործակցության մասին» համաձայնագրի նախագծին (այսուհետ նաև՝ Նախագիծ) հավանություն է տրվել Եվրասիական տնտեսական հանձնաժողովի խորհրդի՝ 2024թ. սեպտեմբերի 24-ի թիվ 19 կարգադրությամբ:
Նախագծով կարգավորվում է Եվրասիական տնտեսական միության (այսուհետ նաև՝ ԵԱՏՄ) անդամ պետությունների իրավասու մարմինների միջև գույքի գնահատման ծառայությունների ոլորտում տեղեկատվական փոխգործակցությունը. սահմանվում են գրավոր հարցման հիման վրա տեղեկատվության փոխանակման առանձնահատկություններն, ինչպես նաև ծառայություն մատուցողի գործունեությանը վերաբերող բողոքները քննելու և, խախտումներ հայտնաբերելու դեպքում՝ փոխգործակցության ընթացակարգերն:
Նախագծի նպատակն է՝ գույքի գնահատման ծառայությունների ոլորտում ԵԱՏՄ անդամ պետությունների իրավասու մարմինների միջև տեղեկատվական փոխգործակցության և վարչական համագործակցության հետ կապված իրավահարաբերությունների կարգավորումն, ինչպես նաև ծառայություններ մատուցողների կողմից սպառողների իրավունքների և օրինական շահերի խախտումները կանխելու մեխանիզմի ստեղծումն, ինչը միտված է ԵԱՏՄ շրջանակներում գույքի գնահատման ծառայությունների ոլորտում միասնական շուկայի արդյունավետ գործառնության ապահովմանը:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Գույքի գնահատման ծառայությունների ոլորտում վարչական համագործակցության մասին» համաձայնագրի ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն

	2. ՀՀ արդարադատության նախարարության անձնական տվյալների պաշտպանության գործակալություն
	20.11.2024 թ.

	
	N /14,2,2,3/46793-2024

	1. Համաձայնագիրը նախատեսում է Կողմերի միջև գույքի գնահատման ծառայություն մատուցողների և հայցվող տեղեկություններն ենթադրաբար տիրապետող այլ անձանց վերաբերյալ տեղեկությունների փոխանակում (Համաձայնագրի 4-րդ հոդվածի 2-րդ կետի 2-րդ ենթակետ, 6-րդ հոդված, 8-րդ հոդված): Հաշվի առնելով, որ Համաձայնագրի 6-րդ հոդվածի 1-ին կետի 5-րդ ենթակետի համաձայն՝ որպես ծառայություն մատուցող կարող են հանդես գալ նաև նաև անհատ ձեռնարկատերը, իսկ որպես այլ անձինք նաև ֆիզիկական անձինք, Համաձայնագիրը, ըստ էության, նախատեսում է Կողմերի միջև անձնական տվյալների փոխանակում: 
Այսպիսով, հաշվի առնելով, որ Համաձայնագրի շրջանակում անձնական տվյալների փոխանակումն իրականացվելու է  անդամ պետությունների պետական մարմինների միջև, Համաձայնագիրը ենթակա է վավերացման՝ ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալները օտարերկրյա պետությունների պետական մարմիններին վավերացված միջազգային պայմանագրերի շրջանակում փոխանցելու պահանջից:

	Ընդունվել է ի գիտություն:

	3. ՀՀ Արդարադատության նախարարություն
	20.11.2024 թ.

	
	N /14,2,2,3/46793-2024

	1. Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագծով նախատեսվում է Կողմերի միջև անձնական տվյալների փոխանակում:
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն:

	4. ՀՀ Էկոնոմիկայի նախարարություն
	20.11.2024 թ.

	
	N 01/23593-2024

	1.Ի պատասխան Ձեր 2024 թվականի նոյեմբերի 8-ի թիվ ՍԹ/18484-2024 գրության՝ քննության առնելով «Գույքի գնահատման ծառայությունների ոլորտում վարչական համագործակցության մասին» համաձայնագրի լրամշակված նախագծի հայերեն և ռուսերեն տեքստերը, ինչպես նաև նախագծի ներպետական համաձայնեցման գործընթացի արդյունքում ԵԱՏՄ անդամ պետությունների համապատասխան գերատեսչություններից ստացված առաջարկները, հայտնում ենք, որ Էկոնոմիկայի նախարարությունը ներկայացվածի վերաբերյալ առարկություններ չունի, հաշվի առնելով, որ ներկայացված նախագծում արտահայտված են ԵՏՀ հարթակում բարձրացված բոլոր քննարկումների արդյունքները։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	13.11.2024 թ.

	
	N ԳՍ//36999-2024

	1. Հայտնում ենք, որ «Գույքի գնահատման ծառայությունների ոլորտում վարչական համագործակցության մասին» համաձայնագրի լրամշակված նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	6. ՀՀ Ֆինանսների նախարարություն
	20.11.2024 թ.

	
	N 04/5-1/24886-2024

	1. «Գույքի գնահատման ծառայությունների ոլորտում վարչական համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:
	Ընդունվել է ի գիտություն




